
MESYUARAT PERTAMA PENGGAL PERTAMA 
DEWAN UNDANGAN NEGERI PULAU PINANG 

YANG KEEMPAT BELAS 
02 OGOS 2018 

PERKARA : 4(B)(XI)2 

SOALAN BERTULIS OLEH AHLI KAWASAN AIR PUTIH  
YB. LIM GUAN ENG 

2. 
  

Apakah rancangan untuk terus menonjolkan Pulau Pinang sebagai 
destinasi pelancongan dan pelaburan utama di Malaysia.. 
 
 

YB. YEOH SOON HIN  
MENJAWAB BAGI PIHAK Y.A.B KETUA MENTERI 

2. 
  

Rancangan Kerajaan Negeri untuk terus menonjolkan Pulau Pinang 
sebagai destinasi pelancongan dan pelaburan utama di Malaysia 
adalah seperti berikut: 

(a) Pelancongan menggiatkan promosi pelancongan dan
 pelaburan di peringkat antarabangsa. Antara pameran
 pelancongan yang disertai adalah seperti International
 Tourism Board (ITB) Berlin, Shanghai World Travel Fair dan
 World Travel Mart (WTM). Bagi meningkatkan pelaburan,
 Kerajaan Negeri akan bekerjasama dengan Kerajaan
 Persekutuan melalui Malaysian Investment Development
 Authority (MIDA) untuk mempromosi Pulau Pinang sebagai
 pusat pelaburan utama. 

(b) Mengambil bahagian dalam persidangan antarabangsa seperti
 World Tourism Cities Federation (WTCF) dan Asian Tourism
 Forum (ATF) bagi berkongsi pengalaman Pulau Pinang dalam
 sektor pelancongan. Selain itu, Kerajaan Negeri juga akan
 membida supaya program-program antarabangsa dianjurkan
 di Pulau Pinang. Antara program yang telah berjaya dibida

 adalah Asia Pacific Masters Games 2018, Inter-Islands
 Tourism Policy Forum 2018 dan World Seafood Congress 
 2019. 

(c) Pelancongan bekerjasama dengan syarikat-syarikat
 penerbangan untuk menambah bilangan penerbangan terus
 dengan pemberian insentif. Selain menambah laluan
 penerbangan terus, Kerajaan Negeri juga akan berusaha
 meningkatkan kekerapan penerbangan. Bagi tahun 2018,
 Kerajaan Negeri telah berjaya mendapatkan sejumlah tiga (3)
 laluan baharu penerbangan terus iaitu dari Doha, Hat Yai dan
 Hanoi. 

(d) Mempertingkatkan infrastruktur dalam negeri di mana Kerajaan
 Negeri telah melakarkan Pelan Induk Pengangkutan Pulau
 Pinang. Pelan ini antara lain melibatkan Light Rail Transit
 (LRT), Bus Rapid Transit (BRT), Projek Jalan-Jalan Utama dan
 Terowong Bawah Dasar Laut. Kerajaan Negeri akan
 bekerjasama dengan Kerajaan Persekutuan bagi
 membesarkan Lapangan Terbang Antarabangsa Pulau Pinang
 serta menyediakan kelengkapan bagi pelancong perubatan
 dan meningkatkan kapasiti kargo. Selain itu, Kerajaan Negeri
 juga akan menaik taraf infrastruktur taman perindustrian dan
 taman bisnes supaya mencapai piawaian antarabangsa bagi
 memenuhi keperluan penggiat industri. Perkhidmatan jalur
 lebar dan utiliti asas akan turut dinaik taraf. 

(e) Memberi tumpuan kepada perkembangan bidang pelancongan
 utama seperti pembangunan pelancongan eko dan warisan
 secara mampan, pelancongan business events dengan
 penyediaan tempat persidangan dan pameran baharu,
 pelancongan perubatan dengan kerjasama erat pihak swasta
 dan pelancongan pendidikan dengan menarik universiti asing
 untuk mendirikan kampus di Pulau Pinang. Kawasan-kawasan
 baharu juga akan dikenalpasti dan diterokai bagi meluaskan
 aktiviti pelancongan. 

(f) Menggalakkan dan meningkatkan produk-produk tarikan
 pelancong yang bertaraf antarabangsa seperti pembangunan
 The Top di KOMTAR dengan tarikan seperti Rainbow Skywalk
 dan The Gravityz, Projek The Habitat di Bukit Bendera dengan
 Canopy Walk dan Tree Top Walk dan Projek Entopia.
 Kerajaan Negeri juga bercadang untuk mewujudkan aktiviti
 Glamping yang membolehkan para pelancong menikmati
 pengalaman alam semula jadi dengan penginapan moden dan
 selesa. Glamping akan ditempatkan di sekitar hutan Teluk
 Bahang yang dikenali sebagai “Boulder Valley” tanpa
 merosakkan alam sekitar dan sistem ekologi. 

(g) Meningkatkan program dan acara berasaskan pelancongan 
 seperti Penang Fun Experiences With Despicable Me 3 yang
 merupakan projek pertama di Seberang Perai, Penang Hot Air
 Balloon Fiesta di Padang Polo yang memaparkan tarikan belon
 udara gergasi daripada pelbagai negara, acara RM2 Mini Food 
 Festival di Butterworth Artwalk yang telah menarik lebih 
 daripada 15,000 orang pengunjung dan Food Truck Invasion di 
 Design Village, Batu Kawan yang berjaya mendapat
 pengiktirafan daripada Guinness World Records bagi
 penganjuran perhimpunan trak makanan terbesar di dunia. 

(h) Kerajaan Negeri berhasrat mewujudkan sebuah pelan Induk
 Pelancongan Negeri Pulau Pinang yang akan menggariskan
 hala tuju dan rancangan pembangunan pelancongan secara
 holistic yang turut akan mengenal pasti produk pelancongan
 yang baharu dan berpotensi. Pada masa ini, Kerajaan Negeri
 sedang dalam proses pengumpulan data dan di peringkat awal
 penyediaan Pelan Induk tersebut. 

(i) Pelaburan menggunakan kekuatan Pulau Pinang sebagai
 “Silicon Island of the East” dalam meningkatkan keyakinan
 pelabur dalam bidang elektronik dan elektrikal. Selanjutnya,
 industri boleh dikembangkan kepada sektor pembuatan
 peralatan perubatan, sains kesihatan, aeroangkasa dan

 avionic dan teknologi LED. Selain itu, aktiviti industri seperti
 Business Process Outsourcing, Shared Services &
 Outsourcing, Research and Development, Creative Digital Art
 dan Apps/Games juga akan dipertingkatkan. 

(j) Melahirkan tenaga kerja berkemahiran disamping memupuk
 bakat baharu untuk memenuhi keperluan industri. Kerajaan
 Negeri akan bekerjasama dengan Institut Pengajian Tinggi
 Tempatan dan penggiat industri untuk menyelaras demand
 and supply tenaga kerja. Bagi memupuk minat generasi muda
 dalam bidang sains, teknologi, kejuruteraan dan matematik,
 Kerajaan Negeri telah menubuhkan @CAT Penang
 (Accelerator for Creative, Analytics and Technology), Penang
 Skill Development Centre (PSDC), Penang Science Cluster
 (PSC), Karpal Singh Penang Learning Centre (KSPLC), Tech
 Dome Penang (TDP) dan Penang Digital Library (PDL).
 Biasiswa Penang Future Foundation juga akan diberikan
 kepada pelajar berprestasi cemerlang untuk melanjutkan
 pelajaran. 

(k) Menggalakkan pertumbuhan Industri Kecil Sederhana (IKS)
 melalui Pusat IKS Pulau Pinang dengan kadar sewa yang
 disubsidi bagi IKS tempatan untuk menjalankan perniagaan.
 Perkampungan IKS Batu Kawan juga akan dibangunkan bagi
 mengembangkan kapasiti IKS. Pusat Penasihat Pasaran,
 Sumber dan Latihan IKS (Pusat S.M.A.R.T.) pula memberi
 khidmat nasihat kepada syarikat-syarikat IKS di samping
 menganjurkan seminar pembangunan kapasiti dan direktori
 perniagaan secara atas talian. Program Penang i4.0 Seed
 Fund juga menyediakan dana permulaan berjumlah RM4 juta
 (USD 1 juta) untuk membantu usahawan kecil dan syarikat-
 syarikat start-up yang terlibat dalam bidang teknologi seperti
 sektor Internet of Things (IoT) dan e-commerce bagi
 mempercepatkan pembangunan syarikat-syarikat start-up di
 Pulau Pinang. 

